MANAH INGKANG TANGGAP DHATENG PITUTUR

Hadirin jamaah shalat Jumat rahzmakumullah
Mugi-mugi Allah Subhanahu Wa Ta’ala tansah maringi ridha lan barokah dhumateng

kita sedaya, tansah njagi kasarasan saha kabagyan kita, sarta nglestantunaken keslametan,
iman, lan Islam kita wiwit wonten ing alam ndonya ngantos dumugi suwarga benjang. Amin

ya rabbal ‘alamin.

Puji syukur tansah kaaturaken dhumateng ngarsanipun Allah Subhanahu Wa Ta’ala,
Dzat ingkang Maha Welas saha Maha Asih. Panjenenganipun Allah sampun paring rahmat,
taufik, lan hidayah kagem kita sedaya. Kanthi rahmatipun, kita saged nglampahi gesang kanthi
lelabuhan lan pengabdian, bilih menika wau wujud ibadah mahdhah utawi ghairu mahdhah.
Mugi-mugi sedaya menika dipun tampi minangka amal shalih ingkang dipun ridhai. Amin ya
rabbal ‘alamin.

Hadirin rahimakumullah,

Kula minangka khatib badhe ngaturaken khutbah ingkang irah-irahanipun: “Manah
Ingkang Tanggap Dhateng Pitutur”. Pangajab kula, khutbah menika saged nambahi
semangat lan tekad kita anggenipun nglampahi gesang ingkang migunani, sae ing babagan
nindakake kasaenan utawi nebihi ka-awonan.

Gegandhengan kalihan tanggap wonten ing manah, kasebat wonten ing Al-Qur'an Surat
Al Baqarah ayat 74: 5

\A;J\wu\jo}uam\j\ BAJISG@JSJJMLJA?SJ)EMH
LJ@LJL@MU\);LA\ C)usdmwtyau\j)@Y\ Ld
@UMWQ&’;’W‘M@‘:V Cre

Tegesipun: "Saksampune iku, atimu dadi atos nganti kaya watu, malahan luwih atos. Mangka
satemene saka watu-watu iku mesthi ana kali-kali sing banyune mancur. Ana uga sing pecah,
banjur metu sumber banyune, lan ana maneh sing jugrug amarga wedi marang Allah. Allah
ora lali marang apa sing padha koklakoni.” (QS. Al-Bagarah: 74)

Ayat menika nggambaraken ewah-ewahaning manah kanthi bebasan selo utawi sipat
ingkang atos. Saking bebasan menika saged dipun pendhet teges bilih manah manungsa menika



asipat dinamis, tegesipun saged ewah saking sipat alus dados atos utawi kosok wangsulipun.
Nanging, saben tiyang gadhah pamanggih ingkang benten-benten. Wonten ingkang gampil
alus, wonten ingkang atos, wonten ingkang ewahipun rikat, wonten ingkang alon, lan
sapanunggalanipun.

Ingkang gamblang, mboten wonten manah ingkang tetep salawasipun, sanadyan
namung sakedhik mesthi badhe nemahi ewah-ewahan. Pramila, anggen kita maringi pitutur
supados tiyang sanes dados sae, tetep wonten pangajab bilih manahipun badhe ewah dados sae.

Hadirin jamaah shalat Jumat rahimakumullah,
Adhedhasar ayat wau, kita saged mbagi manah dados sekawan tipologi miturut tingkat
tanggapipun:
1. Manah ingkang Atos
Tembung "atos" menika namung bebasan kangge nggambaraken manah ingkang
sampun ical tanggapipun marang kasaenan. Kejawi istilah atos, wonten ugi istilah "berkarat"
(karaten) ingkang dipun pendhet saking sipat wesi ingkang sampun mboten mengkilap
mahh Kados 1ngkang kasebat wonten ing setunggal hadits:

g_mjld\ g adle @ e O35 06 06 s W 4Gl o Ge
A0 B2 58 O B 50 Lag At 505 G 08 Aaa) fada L ozl

(alose o) 55) ci3all 2R3

Tegesipun: "Saka Abi Umamah Al-Bahili Radhiyallahu 'Anhu dheweke kandha:
Rasulullah Shallallahu 'Alayhi Wasallam ngendika: 'Satemene kabeh ati iku bisa karaten
kados dene wesi sing karaten.' Ditakokake: 'Dhuh Rasulullah, apa pembersihe?' Rasulullah
mangsuli: '"Maca Al-Qur'an lan eling marang pati." (HR. Muslim)

Praptaning titi wanci menika, manah ingkang atos utawi karaten menika jalaran tebih
saking Al-Qur'an, mboten naté maos sarta nggatosaken Al-Qur'an, lan kesupen dhumateng
pati.

2. Manah Ingkang Saged Nampi Pitutur

Manah ingkang gampil nampi pitutur dipun pendhet bebasan kados dene watu
ingkang saged dipun aliri dening kali. Tegesipun, watu wau mboten ngalangi ilining toya.
Saking bebasan menika, wonten ugi gambaran sanes babagan manah ingkang nampi pitutur,
inggih menika kados lemah subur. Kados 1ngkang kasebat 1 ing hadits:

Tegesipun: ”Pepadhan petunjuk lan ilmu sing diutus marang aku dening Allah iku kaya
dene ghaits (udan deres sing kathah mangpaate) sing ngenani lemah. Mula ana lemah sing
subur (becik)... lemah mau bisa nyerap banyu saengga bisa ngetokake tetanduran lan suket
sing akeh..." (HR. Bukhari lan Muslim).

Tiyang ingkang celak kaliyan Al-Qur'an lan sadar marang pati, manahipun badhe
tanggap dhumateng kasaenan sarta gampil mangertos pitutur.

3. Manah Ingkang Mancaraken Pitutur



Manah ingkang mancaraken pitutur dipun bebasanaken kados watu ingkang saged
pecah lan mancuraken toya. Kajawi menika, ugi dipun andharaken minangka manah
mgkang mancaraken cahya, kados ingkang kaserat salebeting pandonga wonten ing hadits:

Tegesipun: "Dhuh Allah, mugi Panjenengan dadosaken cahaya ing salebeting
manah kula, cahaya ing pangrungu kula, cahaya ing priksa kula, cahaya ing sisih tengen
kula, cahaya ing sisih kiwa kula, cahaya ing nginggil kula, cahaya ing ngandhap kula,
cahaya ing ngajeng kula, lan cahaya ing wingking kula. Mugi Panjenengan paring cahaya
dhumateng kula." (HR. Bukhari).

Tiyang ingkang sampun celak kaliyan Al-Qur'an lan kebak manah kawruh babagan
pejah, manahipun tanggap lan malah saged mancaraken kabecikan menika. Piyambakipun
kalebet golongan tiyang ingkang begja amargi tansah saged maringi pitutur dhumateng
tiyang sanes kados dene piyambakipun sampun nglampahi nopo ingkang dipun pituturaken.

4. Manah Ingkang Ajrih Marang Allah
Manah ingkang ajrih dhumateng Allah dipun bebasanaken kados watu ingkang
tansah dhawah mengandhap, mboten wantun nentang hukum alamipun Allah (sunatullah).
Manah ingkang mekaten sampun manunggal kaliyan pitutur kabecikan, saengga
piyambakipun badhe tansah enggal-enggal tumindak becik, lan ajrih menawi kantun saking
kesaenan. Kados ingkang dipun sabdakaken dening Rasulullah Shallallahu ‘Alayhi
Wasallam:

Tegesipun: "Sapa sing ngerasa wedi, dheweke bakal mangkat luwih awal. Lan sapa sing
mangkat luwih awal, dheweke bakal tekan tujuane. Elinga, satemene barang dagangane

Allah iku larang. Elinga, satemene barang dagangane Allah iku suwarga."(HR. At-
Tirmidzi).

Hadirin jamaah shalat Jumat rahimakumullah,

Mugi-mugi Allah Subhanahu Wa Ta’ala tansah paring ridha lan kekuatan dhumateng
kita, saengga kita saged tansah mbudidaya gumregah saking kahanan samangke dados pribadi
ingkang kebak tanggap manah, ingkang gampil nampi pitutur, maringi pitutur, sarta ajrih
dhumateng Allah Subhanahu Wa Ta ‘ala.

